ՆԱԽԱԳԻԾ

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ

N______- Ն
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ 

ՄԱՅԻՍԻ 8-Ի N 534-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ 

Ղեկավարվելով <<Պետական ոչ առևտրային կազմակերպությունների մասին>> Հայաստանի Հանրապետության օրենքի 9-րդ հոդվածի  3-րդ մասով`   Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2003 թվականի մայիսի 8-ի «Պետական ոչ առևտրային կազմակերպություններ ստեղծելու մասին>> N 534-Ն որոշման 4-րդ կետում`

1) առաջին պարբերությունը <<ենթակետերով>> բառերից հետո լրացնել <<և 14-րդ հոդվածով>> բառերով.

2 ) ուժը կորցրած ճանաչել երկրորդ պարբերությունը :

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից :

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՎԱՐՉԱՊԵՏ






Տ. ՍԱՐԳՍՅԱՆ
ՀԻՄՆԱՎՈՐՈՒՄ
<< Հայաստանի Հանրապետության կառավարության 2003 թվականի մայիսի 8-ի N 534-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի
1. Իրավական ակտի անհրաժեշտությունը.

Ներկայումս Հայաստանի Հանրապետության արտակարգ իրավիճակների նախարարության (այսուհետ` Նախարարություն) համակարգում կատարվում են բարեփոխումներ` տեղեկատվության հավաքի, վերլուծության, որոշում ընդունելու մեխանիզմները բարձրացնելու, համակարգի նախարարության կադրային, մասնագիտական, նյութատեխնիկական ռեսուրսները առավել արդյունավետ օգտագործելու, օպտիմալացնելու, պետական ոչ առևտրային կազմակերպությունների կառավարումն ու գործունեության արդյունավետությունը, ֆինանսական և նյութատեխնիկական միջոցների նպատակահարմար օգտագործումը բարձրացնելու նպատակով :
1.1. Կարգավորման ենթակա հարաբերությունների ներկա վիճակը և առկա խնդիրները.

Հայաստանի Հանրապետության կառավարության 2003 թվականի մայիսի 8-ի N 534-Ն որոշման 4-րդ կետի երկրորդ պարբերությամբ Սեյսմիկ պաշտպանության արևմտյան ծառայություն, Սեյսմիկ պաշտպանության արևելյան ծառայություն, Սեյսմիկ պաշտպանության հյուսիսային ծառայություն և Սեյսմիկ պաշտպանության հարավային ծառայություն պետական ոչ առևտրային կազմակերպությունների <<Պետական ոչ առևտրային կազմակերպությունների մասին>>  Հայաստանի Հանրապետության օրենքի 14-րդ հոդվածի 2-րդ մասի <<բ>>, <<գ>>, <<դ>>, <<ե>>, <<զ>> ենթակետերով նախատեսված լիազորությունները վերապահված են <<Սեյսմիկ պաշտպանության ազգային ծառայություն>> գործակալությանը: Սակայն  <<Սեյսմիկ պաշտպանության ազգային ծառայություն>>գործակալությունը պետական կառավարչական հիմնարկի կարգավիճակ չունի, չունի կադրային, ֆինանսական և այլ ստորաբաժանումներ, որպեսզի ապահովի հանրապետական գործադիր մարմնին բնորոշ լիազորությունները: 
1.2. Առկա խնդիրների առաջարկվող լուծումները.

Առաջարկվում է նշված պետական ոչ առևտրային կազմակերպությունների կառավարման լիազորությունները վերապահել Նախարարությանը:

2. Կարգավորման առարկան. 

Սույն նախագծով կարգավորվում է Սեյսմիկ պաշտպանության արևմտյան ծառայություն, Սեյսմիկ պաշտպանության արևելյան ծառայություն, Սեյսմիկ պաշտպանության հյուսիսային ծառայություն և Սեյսմիկ պաշտպանության հարավային ծառայություն պետական ոչ առևտրային կազմակերպությունների կառավարման, <<Պետական ոչ առևտրային կազմակերպությունների մասին>> Հայաստանի Հանրապետության օրենքի 14-րդ հոդվածի 2-րդ մասի <<բ>>, <<գ>>, <<դ>>, <<ե>>, <<զ>> ենթակետերով նախատեսված լիազորությունները Նախարարությանը` հանրապետական գործադիր մարմնին վերապահելու հետ կապված հարաբերությունները:

 3. Իրավական ակտի ընդունման դեպքում ակնկալվող արդյունքը.

Սույն նախագծի ընդունմամբ կապահովվի կբարձրանա այդ պետական կազմակերպությունների կառավարման արդյունավետությունը, կիրականացվի օպտիմալացում, օրենքվ նախատեսված լիազորությունների սահմանված կարգով կատարում, ծախսերի վերահսկում և նվազեցում:

ՆԱԽԱՐԱՐ                                                   Ա. ԵՐԻՑՅԱՆ
ՏԵՂԵԿԱՆՔ
<< Հայաստանի Հանրապետության կառավարության 2003 թվականի մայիսի 8-ի N 534-Ն որոշման մեջ փոփոխություններ կատարելու մասին>> Հայաստանի Հանրապետության կառավարության  որոշման նախագծի ընդունմամբ Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտության   վերաբերյալ
    Հայաստանի Հանրապետության կառավարության սույն որոշման նախագծի ընդունմամբ Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն  չի առաջանում :

ՆԱԽԱՐԱՐ                                                   Ա. ԵՐԻՑՅԱՆ
ՏԵՂԵԿԱՆՔ
<< Հայաստանի Հանրապետության կառավարության 2003 թվականի մայիսի 8-ի N 534-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության  2010թ. պետական բյուջեում ծախսերի և եկամուտների մասով էական փոփոխությունների վերաբերյալ
Սույն որոշման նախագծի ընդունումը Հայաստանի Հանրապետության 2010թ. պետական բյուջեում ծախսերի և եկամուտների մասով փոփոխություններ չի առաջացնում :
ՆԱԽԱՐԱՐ                                                   Ա. ԵՐԻՑՅԱՆ
Տ Ե Ղ Ե Կ Ա  Ն Ք
<< Հայաստանի Հանրապետության կառավարության 2003 թվականի մայիսի 8-ի N 534-Ն որոշման մեջ փոփոխություններ կատարելու մասին>>Հայաստանի Հանրապետության կառավարության որոշման նախագծի կապակցությամբ Հայաստանի Հանրապետության արդարադատության նախարարի, Հայաստանի Հանրապետության շահագրգիռ պետական մարմինների առարկությունների և առաջարկությունների վերաբերյալ

	N/N
	Առարկության, առաջարկության հեղինակը
	Առարկության, առաջարկության բովանդակությունը
	Եզրակացություն

	1.
	ՀՀ արդարադատության նախարարություն
	Չունի
	

	2.
	ՀՀ ֆինանսների նախարարություն
	Չունի
	

	3.
	ՀՀ քաղաքացիական ծառայության խորհուրդ
	Չունի
	


ՆԱԽԱՐԱՐ                                                   Ա. ԵՐԻՑՅԱՆ

